Каныш-Кыя  айыл аймагынын айылдык кеңешинин VIII чакырылышынын кезексиз  VII сессиясынын


Күн тартиби: 
		


1. Каныш-Кыя айыл аймагынын айыл өкмөтүнөн  келген 05.08.2025-жылдагы №01-19/2503 чыгыш сандуу  кайрылуусу.

Баяндамачы:Айыл өкмөтү башчысы,  тийиштүү адиси.

Каныш-Кыя айыл аймагынын айылдык кеңешинин VIII чакырылышынын кезексиз    VII сессиясынын

ПРОТОКОЛУ

05.08.2025-жыл                                                                                         Каныш-Кыя айылы

       Каныш-Кыя айыл аймагынын  айылдык кеңешинин VIII чакырылышынын  кезексиз   VII сессиясына  Каныш-Кыя айыл аймагынын айылдык кеңешинин  шайланган 21  депутаты чакырылган. Сессияга  13  депутат  катышып  олтурат. Ар кандай себептер менен 8 депутат келбей калды.Негизинен кворум толук.Ошондой эле айыл өкмөт башчысы Б.Турдалиев катышып олтурат.
Бүгүнкү сессияны ачуу боюнча кимде кандай сунуштар  бар.
Ачылсын деген сунуштар бар.  
Анда  колго саламын.
Каныш-Кыя айыл аймагынын айылдык кеңешинин VIII чакырылышынын кезексиз  VII сессиясы ачылсын деген депутаттар кол көтөрүп добуш берүүсүн сураймын.
Түшүрүңүздөр!
Каршы? Жок.
Калыс? Жок.
Бүгүнкү сессияны ачык деп жарыялаймын.
Кыргыз Республикасынын  гимни  ырдалат.       
Бүгүнкү сессиянын күн тартибине төмөнкү маселе сунуш кылынат. 
		

1. Каныш-Кыя айыл аймагынын айыл өкмөтүнөн  келген 05.08.2025-жылдагы №01-19/2503 чыгыш сандуу кайрылуусу

Күн тартибиндеги  маселелер  боюнча кимде кандай сунуш бар?
Башка сунуштар барбы? Жок. 
Макул деген депутаттар кол көтөрүп добуш берүүсүн сураймын.
Түшүрүңүздөр!
Каршы?Жок.
Калыс?Жок.
Күн  тартиби бекитилди.
Урматтуу  депутаттар! Бугунку  сессиянын  регламентин  бекитип алсак.

Күн тартибиндеги 1-маселеге     10 минута белгиленди
                                
Регламент  боюнча дагы  кимде кандай сунуш бар? 
Сунуштар жок.
Башка сунуштар жок болгондуктан  колго саламын.
Түшүрүңүздөр!
Каршы?Жок.
Калыс?Жок.
Бүгүнкү сессиянын регламенти  бекитилди.

Күн тартибиндеги маселе боюнча айыл өкмөтүнүн  башчысы  Б.Турдалиевге сөз берилди.
Саламатсыздарбы урматтуу депутаттар! Биздин сиздерге кайрылуубуздун себеби Каныш-Кыя айыл аймагынын айыл өкмөтүнүн   2025-жылдын 05-августундагы №01-19/2503 чыгыш сандуу кайрылуусу жана Кыргыз Республикасынын Президентинин Администрациясынын 2025-жылдын 25-июлундагы №20-7954 сандуу тапшырмасын боюнча жана  Кыргыз Республикасынын Министрлер Кабинетинин 2025-жылдын 25-июлундагы №633-т тескемесинин 2-пунктуна ылайык  Каныш-Кыя айыл аймагынын айыл өкмөтүнө кызматтык автоунаа  лизинг аркылуу алууга чечим берүүңүздөрдү суранам.
Төрага: Айыл өкмөт башчынын кайрылуусу боюнча кимде кандай сунуштар бар?
У.Сейталиев: Кыргыз Республикасынын Министрлер Кабинетинин 2025-жылдын 25-июлундагы №633-т тескемесинин 2-пунктунда так жана даана көрсөтүлүп турат. Чечим берүүгө макулдук берили.
Р.Мамурбеков: Негизинен бизде кызматтык автоунаа бар кашумча дагы кызматтык автоунааны алуу мыйзамдуубу?
Өкмөт: Бул жогоруда айткандай Кыргыз Республикасынын Президентинин Администрациясынын 2025-жылдын 25-июлундагы №20-7954 сандуу тапшырмасы боюнча жана  Кыргыз Республикасынын Министрлер Кабинетинин 2025-жылдын 25-июлундагы №633-т тескемеси.
З.Ажыбеков: Биз акча каражатын чыгымдоо жагын эсептеп көрдүк, 5 жылга бөлүп төлөө биздин бюджетке туура келет. Кыргыз Республикасынын Президентинин Администрациясынын тапшырмасы болуп жаткандан кийин чечим чыгарып берели.
Калган депутаттар жогорудагы сунуш пикирлерге кошулуп, чечим чыгарууга макул экендигин билдиришти.

Урматтуу депутаттар! Жогорудагы маселе боюнча башка сунуштар барбы?  Жок.
Урматтуу депутаттар! Каныш-Кыя айыл аймагынын айыл өкмөтүнун башчысы   Б.Турдалиевдин 2025-жылдын 05-августундагы №01-19/2503 чыгыш сандуу кайрылуусунун   негизинде лизинг аркылуу  Каныш-Кыя айыл аймагынын айыл өкмөтүнө кызматтык автоунаа алып берүү боюнча токтом кабыл алышыбыз керек.   Токтомдун долбоорун окуп берүү үчүн сөз Жооптуу катчы Н.Таласбаевага  берилет.
          Урматтуу депутаттар токтомго сиздер тараптан алымча-кошумча барбы? Жок.
          Сиздер тараптан алымча-кошумча жок болсо  токтомду толугу менен кабыл алып койсок.
          Токтом толугу менен кабыл алынсын деген депутаттардын кол көтөрүп добуш берүүсүн       
          сураймын.
	
Түшүрүңүздөр!
Каршы?Жок.
Калыс?Жок.
Токтом толугу менен кабыл алынды.


Урматтуу депутаттар күн тартибинде  каралган  маселе аяктады. Сессиянын  жүрүшү боюнча кандай сын пикир, сунуштар болсо айтыңыздар.
	Келгениңиздерге чоң рахмат!
                     Бүгүнкү сессия өз ишин аяктады.( КР Гимн уктурулат)

Төрага                                                                                                            М.Козубаев


Жооптуу катчы                                                                                            Н.Таласбаева

Каныш-Кыя айыл аймагынын  айылдык кеңешинин VIII  чакырылышынын кезексиз   VII  сессиясы

Т О К Т О М  № 1
05.08.2025-жыл	                                                                           Каныш-Кыя айылы

“Каныш-Кыя айыл аймагынын айыл өкмөтүнө кызматтык автоунаа алуу жөнүндө”

          Каныш-Кыя айыл аймагынын  айыл өкмөтүнүн башчысы  Б.Турдалиевдин                2025-жылдын 05-августундагы №01-19/2503 чыгыш сандуу кайрылуусун жана Кыргыз Республикасынын Президентинин Администрациясынын 2025-жылдын 25-июлундагы №20-7954 сандуу тапшырмасын, Кыргыз Республикасынын Министрлер Кабинетинин 2025-жылдын 25-июлундагы №633-т тескемесинин 2-пунктуна ылайык  таанышып жана  талкуулап, Каныш-Кыя айыл аймагынын айылдык кеңешинин кезексиз   VII  сессиясы   токтом кылат:

1. Каныш-Кыя айыл аймагынын айыл өкмөтүнө “Мамлекеттик лизинг компаниясы” тарабынан лизинг аркылуу кызматтык автоунаа “Шевролет треккер” алынсын.

2. Алынган кызматтык автоунааны  лизингдин бүткүл мезгилине камсыздандыруусу жана лизингке алынган автоунаа каражаттарын мамлекеттик каттоо боюнча чыгымдарына тиешелүү акча каражаты жергиликтүү бюджеттен каралсын.

3. Кызматтык автоунаанын төлөмдөрүн 5 (беш) жыл аралыгында төлөө жагы Кыргыз Республикасынын мыйзамдарына ылайык айыл өкмөтүнүн  жергиликтүү бюджетинен төлөнүп берилсин.

4. “Мамлекеттик лизинг компаниясы” ачык акционердик коому менен лизинг келишимине жана келишимде келип чыгуучу башка документтерге кол коюу укугу менен мыйзамдуулугун карап  иш алып баруу  Каныш-Кыя  айыл аймагынын айыл өкмөтүнүн  башчысы Б.А.Турдалиевге жана каржы экономика жана социалдык өнүктүрүү бөлүмүнүн  башчысы М.Ташбаевге   тапшырылсын.

5. Токтомдун аткарылышын көзөмөлдөө төраганын орун басары Б.Кутбидин уулуна жана Каныш-Кыя айыл аймагынын айылдык кеңешинин бюджет экономика жана финансы боюнча туруктуу  комиссиясына жүктөлсүн. 

           Төрага:                                                                                                    М.М.Козубаев

